
Alle der Stad Diener sullen, nachdem sie dorzu vor-
eydet sein, fleissig offsehen vnd achtung haben, Ap emgerley in der
Stadt ader dovor, wider der Stad Wilkur ader des Rathes geboth, ader
das siinste arm vnd reich zu schaden kommen mochte, von ymandes
vorgenommen wirde: Das sie das dem Burgermeister melden vnd vor-
brengen sullen.

Die Thiirsteher sullen insunderheit bey der Wache vnd bey
der Thiir fleiss haben, das die Wache allenthalben vnd wol vorsorget
werden, Vnd so herren des Rathes, Prister, Erbarleuthe, Frawen ader
ander Erbar personen kommen, Sullen sie uffstehen, vnd denselbigen
nach alder gewonheit statt geben.

Vnd so der Rath ader die Eldisten herren hiroben sein, sullen
die Thiirsteher die andern diener bey sich halden ynd vff die herren
warten vnde achtunge haben,

Die Thiirsteher sullen auch bey dem Burgerm. gutten fleysz haben
vod sich also vororden, das stets uffs mynste™) jr einer bey jme bleibe
vnd gefunden werde,

Alle die anndern diener sullen mit Fleisse auszrichten, was ju von
den Thiirstehern entpholen wirth, vnde sullen fleyssig achtung haben
vif den Burgerm. vnd stets sein warnehmen.

So aber die Reyterknechte nicht eynheimisch sein, sullen sich alle
die andern diener zum Burgerm. halden vnd jn nicht alleine lassen.

Die zwene Ableder, der Stobenheisser, Heydenreyter vnd
der Zirkelmeister sullen sich also vororden, das alwege bey itzlichen
Cammerer ye einer sey, Vnd sullen also zuvor an des Burgermeisters
vond derselbigen herren, ynd sunst nymandes warthen.

Der Marsteller sal den Stal mit den pferden vorsorgen, nach
Rathe der herren die dorzu geordent sein.

Die Biichsenmeister sullen vff den Biichsenzeug achtunge vnd
fieissig vifsehen haben, das derselbe fertig sey, Vnd wo sie einigerley
gebrechen doran vormerken wiirden, sullen sie dem DBurgerm. vormelden
vnd zuerkennen geben.

Den Stadschreyber sal allwege ein Diner geleyten vifs Rathaus
vid wider heym, zu der kirchen vnd widerheym.

Wes die dyner vnderenander gebrechen™) haben, sullen
sie zu dem Stadschreyber kommen vnd nicht allezeyt den Burgermeister
anlouffen vnd miihen.” Dann wo is noth 1st, mag is der Stadschreyber
forder an die Eldisten herren tragen.

Dornach spricht der Burgermeister: Ir hat wol gehort vnd vor-

standen, wie sich ein itzlicher an seinem dinste halden sal, Seht das
jr also thut.

Von den Biercigen.

Vmb diese Zeit yngeferlich, wenne is die notdorfit heyschet, lehst
der Burgermeister, mit wissen der Eldisten herren das Bier zelen,
Vind so is durch den Rath irkant, vnd so viel, nach gelegenheit der
Zeit die nothdurfit irfordert, awss diesen nachgeschriben stiicken, vff

) wenigftens.
%) Anliegen. Bejdwerder.

